
COSTAU A LWFANSAU CYFWELIADAU       


Nid yw Chwaraeon Cymru am i chi fod dan anfantais yn ariannol wrth fynychu cyfweliad.  O’r herwydd, bydd Chwaraeon Cymru’n talu costau teithio a chynhaliaeth i chi os ydych yn gorfod talu costau ychwanegol pan ydych oddi cartref.  Ar y llaw arall, mae’n rhaid i Chwaraeon Cymru ddangos priodolrwydd wrth ddefnyddio arian cyhoeddus. O ganlyniad, mae’r polisi a’r broses hon yn ceisio mabwysiadu dull cytbwys o weithredu. 

CYFRADDAU TEITHIO 

Mae Chwaraeon Cymru’n disgwyl i ymgeiswyr ddefnyddio cludiant cyhoeddus lle bo hynny’n ymarferol. Fodd bynnag, os nad yw hyn yn bosibl, bydd Chwaraeon Cymru’n talu 25 ceiniog y filltir am fynychu cyfweliad.   

Os oes raid i chi deithio ar awyren i fynychu cyfweliad, dim ond wedi derbyn derbynebau dilys yr ad-delir y gost. Mae’n rhaid i’r tocyn fod y tocyn rhataf sydd ar gael ac mae’n rhaid i Chwaraeon Cymru gytuno ymlaen llaw i unrhyw siwrnai ar awyren.                           

CYFRADDAU CYNHALIAETH

Dim ond wedi derbyn derbynebau dilys y telir costau cynhaliaeth.  

Llety: - Os oes raid i chi aros mewn gwesty / llety Gwely a Brecwast y noson gynt neu’r noson wedi eich cyfweliad, yr uchafswm y gallwch ei hawlio yw £75.00. 

Cyfraddau Cynhaliaeth Dyddiol: - Gallwch hawlio’r Lwfans Cynhaliaeth Dyddiol os ydych wedi gorfod teithio ar gyfer cyfweliad ac os yw’r amser yr ydych wedi gorfod ei dreulio oddi cartref yn: 

a)	mwy na phump awr (hanner diwrnod), i dalu am ginio  
b)	mwy na deg awr (diwrnod llawn), i dalu am ginio a swper


	Cyfraddau Dyddiol 

	5 - 10 awr  

	Mwy na 10 awr   


	Hyd at £4.25

	Hyd at £9.30

